
ᑐᓂᔭᐅᔪᖅᐆᒪᔪᓕᕆᔨᕐᔪᐊᒃᑯᑦ ᑲᑎᒪᔨᖏᓐᓄᑦ 
 

ᐆᒧᖓ 
 
ᑐᓱᑭᓯᒋᐊᕈᑦ: X     ᐃᓱᒪᓕᐅᕈᑦ: N/A 
 
ᐱᔾᔪᑎᖓ:  ᓇᓗᓇᐃᔭᖅᓯᒪᓂᖏᑦ CHS 2017 ᐃᒪᖓᓂ ᖃᐅᔨᓴᓂᕐᒧᑦ ᐸᕐᓇᐅᑦ ᐅᑭᐅᑕᖅᑐᒧᑦ. 
 
ᑐᑭᓯᒋᐊᕈᑎᖏᑦ:  
ᐃᒪᕐᒥᐅᑕᓕᕆᔨᒃᑯᑦ ᑲᓇᑕᒥ ᐃᒪᖓᓂ ᐱᔨᑦᑎᖅᑏᑦ (CHS) ᐃᒪᖓᓂ ᖃᐅᔨᓴᓚᐅᖅᑐᑦ 
ᑐᕌᒐᖃᓗᐊᖅᑐᑎ ᐅᓪᓗᒥᒨᖓᓕᖅᑎᑕᐅᓗᑎ ᑲᓇᑕᐅᑉ ᒐᕙᒪᒃᑯᑦ ᐃᒪᒃᑯᑦ ᐃᖏᕋᕕᖏᓐᓄᑦ 
ᐃᑲᔫᑎᖃᓂᐊᖅᑐᓂ ᐱᐅᓯᑎᒋᐊᖅᓯᒪᔪᓂᑦ ᐊᖅᑯᑎᖏᓐᓂ ᐊᑦᑕᓇᐃᖅᓯᒪᓂᕐᒧᑦ ᐊᒻᒪ ᓴᐳᒻᒥᔭᐅᓂᖓᓄᑦ 
ᐃᒪᐅᑉ ᐊᕙᑎᖓ. ᐊᔾᔨᒋᖏᑕᖓᑎᑐᑦ ᐅᒥᐊᖅᑐᕈᑎᑐᐃᓐᓇᕐᓄᑦ ᐅᒥᐊᓄᑦ, ᖃᐅᔨᓴᕐᓂᐅᔪᖅ 
ᓴᖅᑭᑎᑦᑎᓯᒪᔪᑦ ᓂᐱᓄᑦ ᖃᐅᔨᓴᐅᑏᑦ ᐊᑐᖅᑕᐅᓗᑎ ᐃᒪᕐᒥ ᖃᐅᔨᓴᓂᕐᒥᑦ ᐸᕕᓴᐃᖏᑦᑐᑦ ᐆᒪᔪᓂᑦ 
ᐃᒪᕐᒥᐅᑕᓂᑦ. ᑐᑭᓯᒋᐊᕈᑏᑦ ᐃᒪᕐᓂᑦ ᖃᐅᔨᓴᕐᓂᐅᔪᓂᑦ ᐊᑑᑎᖃᓂᐊᕐᒥᔪᑦ ᐃᑲᔪᓱᖅᑐᐃᓗᑎ 
ᐃᖃᓗᓕᕆᓂᕐᒧᑦ ᖃᐅᔨᓴᓂᕐᒧᑦ. 
 
ᖃᐅᔨᒪᔭᐅᔭᕆᐊᓕ CHS ᖃᐅᔨᓴᕐᓂᐅᔪᑦ ᐊᒥᐊᖃᒐᔪᑦᑐᑦ ᐊᐅᐸᔮᖅᑐᓂᑦ ᐊᒻᒪ ᖁᓱᖅᑐᓂᑦ ᖁᓕᖏᓐᓂᑦ. 
 
ᐅᑯᐊ ᓇᓗᓇᐃᔭᖅᓯᒪᔪᑦ CHS ᐸᕐᓇᐅᑏᑦ ᒪᐃᖑᓕᖅᑎᓪᓗᒍ 2017 ᐅᑭᐅᑕᖅᑐᒥ ᐃᒪᖓᓂ 
ᖃᐅᔨᓴᓂᕐᒥᑦ 2017: 
 
 
1) ᑰᒃᓯᐊᖅ ᑰᖓ (ᓂᒋᖓᓂ ᐅᖓᕙᒥ) 
ᐱᔾᔪᑎᖓ: ᓄᐊᑦᑎᓗᑎ ᐅᓪᓗᒥᒨᖓᔪᓂᑦ ᐃᖅᑲᖓᓄᑦ ᖃᐅᔨᓴᓂᕐᒧᑦ ᐊᒻᒪ ᐃᒪᖓᑕ ᖁᕝᕙᓯᓐᓂᖓᓂᑦ 
ᑐᑭᓯᒋᐊᕈᑎᖏᓐᓂᑦ ᑰᒃᓯᐊᖅ ᑰᖓᓂ ᐱᐅᓯᑎᒋᖁᖅᑕᐅᓂᖓᓄᑦ ᐊᖅᑯᑕᐅᔪᓂᑦ ᐊᒻᒪ ᐃᑲᔫᑎᓄᑦ 
ᐊᖅᑯᑎᖏᓐᓄᑦ ᐅᒥᐊᓄᑦ ᐃᑲᔫᑕᐅᓂᐊᖅᑐᓄᑦ ᑰᒻᒥᑦ ᐊᑐᖅᑐᓂᑦ, ᐱᔾᔪᑎᖃᓗᐊᖅᑐᑦ 
ᐱᐅᓯᑎᒋᐊᖅᑕᐅᓂᖏᓐᓄᑦ ᐃᖏᕋᔪᓕᕆᓂᕐᒧᑦ ᑭᓱᖃᖅᑎᑕᐅᒃᑲᖃᓂᕐᓂᖓᓄᑦ ᑰᒑᕐᔪᒃ. 
ᐅᒥᐊᕐᔪᐊᑦ: ᑲᓇᑕᒥ ᓯᑯᓯᐅᑎᒃᑯᑦ (CCGS) Larsen, CHS ᖃᐅᔨᓴᓂᕐᒧᑦ ᐱᒋᐊᖅᑎᑕᐅᔪᑦ (CSL) 
Pintail ᐊᒻᒪ CSL Petrel. 
ᐅᓪᓗᖏᑦ: ᓯᑎᐱᕆ 11th ᑎᑭᑦᑐᒍ ᐅᑦᑑᐱᕆ 28th, 2017 (ᒥᔅᓴᐅᓴᑦᑕᐅᔪᑦ). 
 
 
2) ᐅᖓᕙᖅ ᐃᒪᖓ ᐊᖅᑯᑎᖓᓂᑦ ᖃᐅᔨᓴᕐᓂᖅ 
ᐱᔾᔪᑎᖓ: ᓄᐊᑦᑎᓗᑎ ᐅᓪᓗᒥᒨᖓᔪᓂᑦ ᐃᖅᑲᒥᐅᑕᓂᑦ ᐃᖏᕋᔪᓕᕆᓂᕐᒧᑦ ᐊᖅᑯᑎᖓᒍᑦ 
ᑲᓱᖅᑎᑦᑎᔪᓂᑦ ᓄᓇᓕᓐᓂᑦ ᐅᖓᕙᖅ ᐃᒪᖓᓂ, ᐱᔾᔪᑎᖃᖅᑐᑎ ᐱᐅᓯᑎᒋᐊᖅᑕᐅᓂᖏᓐᓄᖅ 
ᐃᖏᕋᔪᓕᕆᓂᕐᒧᑦ ᐊᑐᖅᑕᐅᓂᖓᓄᑦ ᓄᓇᓕᒻᒧᑦ. ᑐᑭᓯᒋᐊᕈᑏᑦ ᓄᐊᑕᐅᔪᑦ ᑕᕝᕙᓐᖓᑦ ᐃᖅᑲᓇᐃᔮᒥᑦ 
ᐊᑐᖅᑕᐅᓂᐊᖅᑐᑦ ᐅᓪᓗᒥᒨᖓᓕᖅᑎᑕᐅᓗᑎ ᐃᖏᕋᕕᖏᓐᓄᑦ ᓴᖅᑭᖅᑎᑕᐅᔪᓂᑦ. 
ᐅᒥᐊᕐᔪᐊᖅ(ᑦ): ᓇᓗᓇᐃᖅᑕᐅᒋᐊᓕ. 
ᐅᓪᓗᖏᑦ: ᐋᒡᒌᓯ 1st ᐅᑦᑑᐱᕆᒧᑦ 15th, 2017 (ᒥᔅᓴᐅᓴᑦᑕᐅᔪᑦ). 
 



3) ᐅᖅᓱᖅᑑᒥ ᑕᓗᕐᔪᐊᓄᑦ ᐊᖅᑯᑎᖓᓂ ᖃᐅᔨᓴᕐᓂᖅ (St. Roch Basin)ᒥ 
ᐱᔾᔪᑎᖓ: CHS ᐊᖏᓪᓕᒋᐊᖅᓂᐊᖅᑕᖏᑦ ᐅᓪᓗᒥᒨᖓᔪᑦ ᐃᒪᖓᓂ ᖃᐅᔨᓴᓂᕐᒧᑦ ᑐᑭᓯᒋᐊᕈᑎᖏᓐᓂᑦ 
ᐊᑯᓐᓂᖏᓐᓂᑦ ᓄᓇᓕᖏᓐᓂᑦ ᐅᖅᓱᖅᑑᖅ ᐊᒻᒪ ᑕᓗᕐᔪᐊᖅ. ᑐᑭᓯᒋᐊᕈᑏᑦ ᓄᐊᑕᐅᓂᐊᕐᒥᔪᑦ 
ᐃᖏᕋᓂᖃᖅᑎᓪᓗᒋᐱᑦ ᖁᓪᓗᖅᑑᖅ ᑲᓇᓐᓇᖓᓂ, ᐊᒻᒪ ᖃᓂᒋᔭᖓᓂ King William Island. 
ᑐᕌᖅᑕᐅᔪᑦ ᐃᖅᑲᓇᐃᔮᖑᓂᐊᖅᑐᑦ St. Roch Basin ᐱᔭᕇᕐᓂᖃᓛᖅᑐᑦ ᖃᓂᒋᔭᐸᓗᐊᓂ ᓯᑎᐱᕆ 
6th, ᑕᒪᑐᒪᓂᐅᑎᓪᓗᒍ ᐅᒥᐊᕐᔪᐊᖅ ᐃᖏᕋᓂᖃᓛᖅᑐᖅ ᐱᖓᓐᓇᒧᑦ ᐃᒪᖓᓄᑦ Beaufort Sea, 
ᑐᑭᓯᒋᐊᕈᑎᓂᑦ ᓄᐊᑦᑎᓂᐊᖅᑐᑦ ᑎᑭᓐᓇᓱᓐᓂᖓᓂ ᐅᑦᑑᐱᕆ 2nd ᐃᓚᖏᑦ ᐃᖅᑲᓇᐃᔭᖅᑏᑦ 
ᓂᐅᒋᐊᖃᖅᑎᓪᓗᒋᑦ Deadhorse, Alaska. CHS ᑐᑭᓯᒋᐊᕈᑎᓕᒫᑦ ᓄᐊᑕᐅᔪᑦ 
ᐅᓪᓗᒥᒨᖓᓕᕈᑎᖏᓐᓄᑦ ᐊᖅᑯᑎᓄᑦ ᓴᖅᑭᖅᑎᑕᐅᔪᓄᑦ ᐱᔾᔪᑎᖃᖅᑐᓂᑦ ᐱᐅᓯᑎᑦᑎᒋᐊᓂᕐᒥᑦ 
ᐃᖏᕋᔪᓕᕆᓂᕐᒥᑦ ᑭᓱᖃᖅᑎᑕᐅᒃᑲᓂᕐᓂᖓᓄᑦ ᓄᓇᓕᐅᔪᖅ. 
ᐅᒥᐊᕐᔪᐊᑦ: CCGS Sir Wilfrid Laurier, ᒪᕐᕉᓂᓪᓗ ᓄᑖᓐᓂᒃ (ᓱᓕ ᓇᓗᓇᐃᖅᑕᐅᔭᕆᐊᓖᑦ) 8.6m 
CHS ᐱᒋᐊᖅᑎᑕᐅᓂᖏᑦ. 
ᐅᓪᓗᖏᑦ: ᐋᒡᒌᓯ 6th ᑎᑭᓪᓗᒍ ᐅᑦᑑᐱᕆ 2nd, 2017 (ᒥᔅᓴᐅᓴᑦᑕᐅᔪᖅ). 
 
 
4) ᒥᑦᑎᒪᑕᓕᒻᒥ ᐃᖃᓗᑦᑑᑦᑎᐊᓄᑦ ᐅᑎᒧᓪᓗ (ᖃᐅᔨᓴᕐᕕᔅᓴᐅᓂᖓᓂ ᖃᐅᔨᓴᖅᑐᑦ) 
ᐱᔾᔪᑎᖓ: CHS ᐃᖅᑲᓇᐃᔭᖅᑏᑦ ᐱᓕᕆᖃᑎᖃᓂᐊᖅᑐᑦ ᕈᐃᔪ ᑲᓇᒥ ᐅᒥᐊᕐᔪᐊᒃᑯᑦ ᐅᓇᑕᖅᑏᑦ 
(RCN) ᓄᐊᑦᑎᓗᑎ ᐃᖅᑲᖓᓄᑦ ᑐᑭᓯᒋᐊᕈᑎᖏᓐᓂᑦ ᖃᐅᔨᓴᕐᓂᐅᔪᒥᑦ ᖃᐅᔨᓴᕐᕕᔅᓴᐅᓂᖓᓂ 
Maritime Coastal Defense ᐅᒥᐊᕐᔪᐊᖅ (MCDV) HMCS Kingston ᐃᖏᕋᓂᖏᑦ ᒥᑦᑎᒪᑕᓕᒻᒥ 
ᐃᖃᓗᑦᑑᑦᑎᐊᒧᑦ ᐅᑎᒧᓪᓗ (Bellot Strait−ᑯᑎᒍᑦ). CHS ᑐᑭᓯᒋᐊᕈᑎᓕᒫᑦ ᓄᐊᑕᐅᔪᑦ 
ᐅᓪᓗᒥᒨᖓᓕᕈᑎᖏᓐᓄᑦ ᐊᖅᑯᑎᓄᑦ ᓴᖅᑭᖅᑎᑕᐅᔪᓄᑦ ᐱᔾᔪᑎᖃᖅᑐᓂᑦ ᐱᐅᓯᑎᑦᑎᒋᐊᓂᕐᒥᑦ 
ᐃᖏᕋᔪᓕᕆᓂᕐᒥᑦ ᑭᓱᖃᖅᑎᑕᐅᒃᑲᓂᕐᓂᖓᓄᑦ ᓄᓇᓕᐅᔪᖅ. 
ᐅᒥᐊᕐᔪᐊᖅ: RCN ᐅᒥᐊᖅ HMCS Kingston. 
ᐅᓪᓗᖏᑦ: ᐋᒡᒌᓯ 10th ᑎᑭᓪᓗᒍ ᓯᑎᐱᕆ 15th, 2017 (ᒥᔅᓴᐅᓴᑦᑕᐅᔪᖅ). 
 
 
5) ᒥᑦᑎᒪᑕᓕᒻᒥ ᐃᖃᓗᑦᑑᑦᑎᐊᒧᑦ (ᖃᐅᔨᓴᕐᕕᔅᓴᐅᓂᖓᓂ ᖃᐅᔨᓴᕐᓂᖅ) 
ᐱᔾᔪᑎᖓ: CHS ᐃᖅᑲᓇᐃᔭᖅᑏᑦ ᐱᓕᕆᖃᑎᖃᓂᐊᖅᑐᑦ ᐅᒥᐊᕐᔪᐊᒥ ᖃᐅᔨᓴᐅᒻᒥᑦ Royal Research 
Ship (RRS) Ernest Shackleton ᓄᐊᑦᑎᓗᑎ ᐃᖅᑲᖓᓄᑦ ᑐᑭᓯᒋᐊᕈᑎᖏᓐᓂᑦ ᐊᑐᖅᑐᑎ 
ᐳᓪᓚᒨᓲᖅᑐᒥ ᐅᒥᐊᕐᒥᑦ Shackleton ᖃᐅᔨᓴᕐᕕᔅᓴᐅᓂᖓᓂ ᑐᓐᖓᕕᖃᖅᑐᑎ RRS Ernest 
Shackleton ᐃᖏᖃᓂᖃᖅᑐᖅ ᒥᑦᑎᒪᑕᓕᒻᒥ ᐃᖃᓗᑦᑑᑦᑎᐊᒧᑦ (ᐅᕘᓈᕐᓗᑎ Bellot Strait). CHS 
ᑐᑭᓯᒋᐊᕈᑎᓕᒫᑦ ᓄᐊᑕᐅᔪᑦ ᐅᓪᓗᒥᒨᖓᓕᕈᑎᖏᓐᓄᑦ ᐊᖅᑯᑎᓄᑦ ᓴᖅᑭᖅᑎᑕᐅᔪᓄᑦ ᐱᔾᔪᑎᖃᖅᑐᓂᑦ 
ᐱᐅᓯᑎᑦᑎᒋᐊᓂᕐᒥᑦ ᐃᖏᕋᔪᓕᕆᓂᕐᒥᑦ ᑭᓱᖃᖅᑎᑕᐅᒃᑲᓂᕐᓂᖓᓄᑦ ᓄᓇᓕᐅᔪᖅ. 
ᐅᒥᐊᕐᔪᐊᑦ: ᐳᓪᓚᒨᖅᑐᑦ ᐅᒥᐊᕐᔪᐊᒦᖔᖅᑐᑦ RRS Ernest Shackleton. 
ᐅᓪᓗᖏᑦ: ᐋᒡᒌᓯ 16th ᑎᑭᓪᓗᒍ ᐋᒡᒌᓯ 21st, 2017 (ᒥᔅᓴᐅᓴᑦᑕᐅᔪᖅ). 
 
 
 
ᑎᑎᕋᖅᑐᑦ:  ᔪᐊᔾ ᓯᓛᖏᓐᕙ>ᐃᑦ. ᐊᐅᓚᑦᑎᔨ ᑲᓇᑕᒥ ᐱᓕᕆᐊᓄᑦ ᐊᒻᒪ ᐋᓐᓄᓘ ᓚᐃᓴᒃ, 

ᐊᐅᓚᑦᑎᔨᐅᑲᐃᓐᓇᖅᑐᖅ ᐊᐅᓚᓂᖏᓐᓄᑦ 
ᑲᓇᑕᒥ ᐃᒪᕐᓂᑦ ᖃᐅᔨᓴᖅᑏᑦ, ᐃᒪᕐᒥᐅᑕᓕᕆᔨᒃᑯᑦ  
ᑲᓇᑕᒥ (ᕿᑎᐊᓄᑦ ᐅᑭᐅᑕᖅᑐᒧᓪᓗ) 

 
 
ᐅᓪᓗᖓ: ᒪᐃ 12th, 2017 


